
Абайқызы Б.

                                      Курсанттар сап түзеді
     3 қазан күні елорда төріндегі С. Сейфуллин атындағы Қазақ агротехникалық университетінің әскери кафедрасы Қазақстан Республикасы тәуелсіздігінің 20 жылдығы мен аталмыш жоғары оқу орнының 55 жылдығына арнап әскери кафедра курсанттарының сап түзеу мен қаруды меңгеру бойынша дефиле көрсетті.

      С Сейфуллин атындағы Қазақ агротехникалық университеті әскери кафедрасының тарихы 1958 жылдан бастау алады. Әскери кафедра бүгінгі таңда «Мотоатқыш бөлімшелердің БМП бөліктері мен байланыстарының қолдануы», «Топографиялық жұмыстар»,«Мотоатқыш бөлімшелердің БМП бөліктері мен байланыстарының қолдануы», «Көпмақсатты қолданыстағы автомобильдік техниканы эксплуатациялау және жөндеу», «Автомобильдік бөлімшелердің жалпы әскери қолданыстағы бөліктер мен байланыстарды қолдануы» деген төрт әскери-есептік мамандықтар бойынша запастағы лейтенанттарды оқытады.
      Саптық алаңда алғашқы болып дифелені Топографиялық жұмыстар бойынша мамандық меңгеріп жүрген курсанттар көрсетті. Олар алдымен саптық өнер көрсетіп, сосын қаруды меңгерудегі шеберліктерін ортаға салды.

      Құттықтау сөз алған университеттің тәрбие жұмыстары және әлеуметтік мәселелер жөніндегі проректоры Александр Майер жиналған жұртты алда келе жатқан тәуелсіздіктің 20 жылдығымен құттықтады. Мұндай шаралар жастардың патриоттық тәрбиесін нығайтатынын айтып, Отанымызды сүюге, қастерлеуге шақырады.

     Бұл күні сондай-ақ, саптық алаңда 68665 әскери бөлімнің десантшылары жаттығу барысында қоян-қолтық ұрыс элементтерін көрсетті. Білім ордасының өнерпаз жастары ән-билерін тарту етті. әскерм кафедра мамандары меймандарға кафедраның оқу-материалджық базасын таныстырды.

    Бір айта кетерлігі, кафедрада толықтай замануи технологиямен жабдықталған; 24 аудитория, 2 кампьютерлік сынып, 1 атыс тирі жұмыс істейді. 10 аудитория мультимедиялық құралмен жабдықталған. Бұдан кейін студенттерге әскери кафедраның әскери автобронетехника түрлері таныстырылды.

   -  Әскери кафедра құрылған кезеңнен бастап осы уақытқа дейін 10 мыңнан астам запастағы офицерлерді дайындап шығарды,- дейді әскери кафедра бастығы Совет Әлжапаров. – Бүгінгі таңда біздің кафедрада 600-ге жуық курсанттар білім алуда. Бізде 20-ға жуық офицерлер жұмыс істейді, олардың арасында екі офицер жауынгерлік-интернационалистік міндетін Ауғанстанда атқарған. Жастардың патриоттық тәрбиесіне үлкен көңіл бөлінеді. Кафедрамызға Астанадағы орта білім беретін 25-ші және 36-шы мектептері бекітілген. Осы білім мекемелерімен бірлесіп, көптеген шаралар ұйымдастырып тұрамыз. Сонымен қатар шет елдік жоғары оқу орындарымен жасалған келісім негізінде әскери кафедра мамандары мен курсанттардың кәсіби шеберлігін шындау, тәжірибе алмасу бағытында әріптестік кездесулер ұйымдастырылып тұрады.
     Әскер кафедраның курсанттары жыл сайын жазғы практикаларын елорда іргесіндегі 68665 әскери бөлімінде өткізеді. Далалық лагерде өмір сүріп, нағыз жауынгерлік сынақтан өтетін курсанттар әскери бөлім командирлерінің алдында емтихан тапсырады.
